Procesverbali i Kuvendit

          Republika e Kosovës

                        Republika  Kosova - Republic of  Kosova

                   Komuna e Novobërdës

                     O     Opština  Novo Brdo - Municipality  of  Novo Brdo

____________________________________________________________ 
KUVENDI KOMUNAL-SKUPSTINA OPSTINE- MUNICIPAL ASSEMBLY

____________________________________________________________ 
P R O C E S V E R B A L

Nga mbledhja e katërt e rregulltë e Kuvendit të Komunës së Novobërdës e mbajtur më datë 30.04.2018, duke filluar në orën 11.00.

Në mbledhje kanë marrë pjesë: Kryesuesi Nebojsa Arsic, zv.Kryesuesi Bajrush Ymeri, anëtarët Predrag Stojkovic, Negovan Jovanovic, Ivica Cenic,Mirjana Simijonovic, Jorgovanka Filic, Dragana Dimic, Xhevat Mehmeti, Xhejlane Behluli, Abdyl Gashi, Ramush Mehmeti, Milica Jovanovic, Selatin Nuhiu, Dobrivoje Djordjevic, Drejtoresha e Sherbimeve Publike Shefkije Mehmeti, Drejtori i Financave Sercan Todorovic, zyrtar komunal si dhe një numër i qytetarëve.
Kryesuesi Nebojsa Arsic pasi përshëndeti të pranishmit tha: Para se të fillojmë me rendin e ditës duhet konstatuar kuorumin prezent janë të gjithë antarët e Kuvendit dhe  mund të fillojmë me këtë:
R e n d  d i t e

1. Aprovimi i procesverbalit  nga  mbledhja  e kaluar e K.K;

2. Raporti financiar për tremujorine parë (janar - mars) 2018;
3. Shqyrtimi i riorganizimit të Komisionit për dhënjen e tokës Komunale në shfrytëzim në bazë të kërkesës së qytetarëve;
4. Vizit studimore e punës rreth Kornizes Afatmesme Buxhetore 2019/21;
5. Të ndryshme.
Kryesusi i njofti antarët e Kuvendit se te pika e katërt është bërë një gabim teknik pasi që KAB është për vitet 2019/21;
Kryesuesi i pyeti të pranishmit a pajtohen më këtë rend ditë apo keni ndonjë propozim?.
Pasi nuk pati propozime rendi i ditës u aprovua unanimishtë nga antarët e Kuvendit.

Pika e parë: Aprovimi i procesverbalit nga mbledhja e kaluar e Kuvendit.

Kryesuesi e hapi diskutimin për këtë pikë të rendit të ditës.
Zv.kryesuesi Bajrush Ymeri pasi përshendeti të pranishmit tha: sa i përket pikës së parë unë e kam një vërejtje të vogël, te pika e katërt e rendit të ditës, në momentin që unë kam diskutuar kam thënë se zt.Xhevat Mehmeti dhe Predrag Stojkovic kan qenë antarë të Kuvendit nga legjislatura e kaluar kur kemi biseduar për rregulloren e tatimit në pronë dhe e dim sa kemi diskutuar për këtë rregullore në mandatin e kaluar e nuk kam thënë që kan qenë antarë të komisionit, pra është bërë një gabim teknik dhe kërkoj që të përmirësohet, ju faleminderit.
Pasi nuk pati vërejtje tjera procesverbali u aprovua unanimishtë nga antarët e Kuvendit.

   Pika e dytë: Raporti financiar për tremujorine parë (janar - mars) 2018;

Për këtë pikë Kryesusi ja dha fjalën Drejtorit të Financave zt.Sercan Todorovic.

Sercan Todorovic pasi përshendeti të pranishmit tha: në material e keni marrë raportin financiar tre mujorë, në raport janë të paraqitura të hyrat vetanake të cilat në total janë prej 28,334.07 €, gjithashtu i kemi të hyrat prej secilit sektor veç e veç, pastaja i kemi shpenzimet për secilen zyrë, në zyre të Kryetarit kanë qenë të planifikuara për paga dhe mëditje 17,389.50 € kurse janë shpenzuar 16,138.8 € ndërsa për subvencione janë shpenzuar 1,725.00€ dhe për mallra dhe shërbime jan shpenzuar 19,992.00€. Në administrat për paga dhe mëditje kanë qenë të planifikuara 41,683.50€ kurse janë shpenzuar 39,713.66€ ndërsa për shpenzime komunale janë shpenzuar 10,117.00€, kështu i keni për secilen zyrë se sa kan qenë të planifikuara dhe sa të shpenzuara, pasi veç e keni marrë raportin financar me material keni pasur mundësi ta analizoni unë nuk po e zgjasë më tepër nese keni ndonjë  paqartësi mundë të kërkoni sqarime, ju faleminderit.
Kryesuesi e hapi diskutimin për këtë pikë.

Ramush Mehmeti pasi përshendeti të pranishmit tha: si antarë i KPF nuk kisha kërku fjalë këtu por pasi që në KPF materialin e dorzut me vonesë nuk kemi pasur mundësi me shqyrtu, paraprakisht kërkoj prej Drejtorit të Financave raportin vjetor financiar 2017 pasi që është qështje obligative ligjore që përveq raporteve tremujore të dorzohet edhe raporti vjetor, ndërsa sa i përket raportit tremujore për mendimin tim  nuk është një raport i kordinuar mirë pasi që është shumë i paqartë për këtë aryse edhe i kisha parashtruar disa pyetje për Drejtorin. Pyetja e parë është për taksa komunale per leje ndërtimi që është një shumë prej 261.00 € kjo shumë është e papranueshme pasi që shumë ndërtime bëhen në Komunën e Novobërdës  dhe pa leje nuk bëhen ndërtimet e vetem 261.00€ janë pak, të taksat për qertifikata të lindje për tre muaj janë grumbulluar 7,534.00€ dallim shumë i madhë, taksat për qertifikata të kurorëzimit 2,305.00€ është një shumë marramendëse e madhe, ndërsa te administrata listat poseduese vetem 152.00€ unë e di që ka qenë koha e subvencioneve dhe çdo qytetar që ka aplikuar për subvencione ka paguar për fletë poseduese në vlerë prej 10.00€ ashtu si është në bazë të ligjit, unë si anatarë i Kuvendit pyes se a nuk janë regjistruara ato të dhënë apo dikush i ka  mshefur pagesa që janë bërë, qiraja nga prona publike  0.00 une e di që shumë toka shfrytëzohen prej qytetarëve dhe paguajn qira, gjithashtu kemi me formu komisionin për dhenje të tokës në shfrytëzim por ka pasur komision të formuara edhe më herët edhe ne si Kuvend kemi marrë vendim që tju ipet tokë nuk shfrytëzim. Ne zyre të Kryetarit shpenzimet për drek zyrtare 1,559.80€, furnizim me pije dhe ushqim 2,051.83€ ne total 3,611.63€ kjo për mu është shumë e paqartë nese ka mundësi me na sqaru, pyetja tjtër është për Kryesuesin e Kuvendit te shpenzimet e Kuvendit për muajin janar janë shpenzuar 4,579.86€, për muajin shkurt 4,996.97€ ndërsa për muajin mars 5,678.63€ është një diferenc afër 600€ andaj pyes Kryesusin se çfarë kanë bërë me këto 600€, ju faleminderit.
Drejtori i Financave Sercan Todorovic tha: siç tha zt.Ramush të fletat poseduese mundë të jenë disa gabime teknike por këto janë të hyrat për muajin shkurt pasi që të hyrat për muajin mars regjistrohen në muajin prill, ndërsa sa i përket shpenzimeve në zyre të Kryetarit kemi pasur obligime të papërfunduara të vitit të kaluar dhe pagesat janë kryer gjatë këtyre muajve, nuk janë shpenzime vetem të zyres së Kryetarit pasi që më heret ka qenë e ndarë në kode për secilen Drejtori ndërsa tash është vetem një kod në zyre të Kryetarit që i mbulon edhe shpenzimet e Drejtorive tjera.
Pasi nuk pat diskutime tjera Kryesuesi kaloj ne pikën e tretë.
Pika e tretë: Shqyrtimi i riorganizimit të Komisionit për dhënjen e tokës Komunale në shfrytëzim në bazë të kërkesës së qytetarëve;

Kryesuesi tha: ky komision ka qenë i formuar edhe në mandatin e kaluar, përbëhet prej tre antarëve nga egzekutivi, tre antarë të Kuvendit dhe një ekspert nga shoqëria civile,kjo është përbërja e komisionit propozimet nga egzekutivi  janë Svetislav Ivanovic, Goran Maksiomovic, Driton Mustafa. Ju kërkoj falje që nuk kemi mundur që tju dërgojm me material Ligjin  nr.04/L-144 për dhënje në shfrytëzim dhe këmbim e pronës së paluajtshme të Komunës, neni 8 tregon përbërjen e antarëve të komisionit, pasi që i kemi propozimet prej egzekutivit kërkoj edhe tre propozime nga antarët e Kuvendit.

Bajrush Ymeri tha: në mandatin e kaluar në këtë vendim që kemi marrë është bërë një gabim pasi që nuk ka qenë Driton Mustafa por Selatin Beqiri pra kërkoj që ta përmirsoni pasi që Selatin Beqiri duhet të jetë antarë i komisionit pasi që e kemi ndrru me një vendim të Kuvendit më herët ndërsa unë nga radhët e LDK-së në këtë komision propozoj Xhevat Mehmeti, ju faleminderit.
Dobrivoje Djordjovic pasi përshendeti të pranishmit tha: propozoj Ivica Cenic për antarë të këtij komisionit.

Selatin Nuhiu pasi përshendeti të pranishmit tha: propozoj Ramush Mehmeti.
Kryesuesi tha: propozimet për antarë të komisionit janë Svetislav Ivanovic, Goran Maksiomovic, Selatin Beqiri, Xhevat Mehmeti, Ramush Mehmeti, Ivica Cenic dhe Novica Petrovic nga shoqria civile.

Ramush Mehmeti kërkoj që të tërhiqet prej komisionit dhe propozoj Selatin Nuhiu.
Pasi nuk pat diskutime tjera aprovohet njëzëri nga gjithë antarët prezent të Kuvendit kjo pikë dhe u pru ky:                                                              V E N D I M
FORMOHET Komisioni për shqyrtimin e kërkesave të qytetarëve për dhënjen në shfrytëzim të tokës Komunale në Komunën e Novobërdës me këtë përbërje:

1.Svetislav Ivanovic -  Kryetar i Komunës

2.Goran Maksimoviq – Drejtor i Urbanizmit dhe Katastrit

3.Selatin Beqiri – Shef i Katastrit

4.Selatin Nuhiu – Antarë i Kuvendit

5.Xhevat Mehmeti – Antarë i Kuvendit

6. Ivica Cenic – Antarë i Kuvendit

7. Novica Petrovic – ekspert nga shoqëria civile

Pika e katërt: Vizit studimore e punës reth Kornizes Afatmesme Buxhetore 2019/21;

Kryesuesi tha: ka qenë praktikë çdo vit që të organizohet një vizit pune jasht vendit për Hartimin e Kornizes Afatmesme Buxhetore që egzekutivi i Komunës së bashku me antarët e Kuvendit të punojn në hartimin e KAB 2019/21 dhe kemi propozim nga antarët e Kuvendit që kjo praktik të vazhdohet.
Kryesuesi e hapi diskutimin për këtë pikë.

Abdyl Gashi pasi përshendeti të pranishmit tha: në emër të vizitav të punës sikur të ishte viztë e ndonjë Komune që ka treguar sukses kishte qenë shumë në rregull, por pasi që është një gjendje e mjerueshme në Komunën tonë si në arsim, mandej ka shumë fshatra edhe pa ujë të pijshëmdhe një gjendje e mjerueshme në shendetësi, unë nuk e shof të arsyeshme që ta vizitojm ndonjë vend në emër të vizitav të punës e të bëjm plazh, për mu shtë shumë e papranueshme dhe e pasinqert para qytetarëve që të organizojm një vizitë të till, ju faleminderit.
Pasi nuk pat diskutime tjera aprovohet me 12 vota për, 3 kunder (Ramush Mehmeti, Selatin Nuhiu, Abdyl Gashi) kjo pikë dhe u pru ky:                                  V E N D I M
Miratohet  Vendimi qe të bëhet një vizitë pune jasht vendit ne lidhje me hartimin e Kornizes Afatmesme Buxhetore per vitin 2019/2021.

Pika e pestë: Të ndryshme.

Kryesuesi e hapi diskutimin për këtë pikë.
Ramush Mehmeti tha: pasi që menaxheri i kompanis Higjena është prezent, mundë të them që deri më tani jemi të knaqur  me këtë kompani pasi që ka kryer punët në nivel të duhur por kohëve të fundit po vërhen vështërsi  andaj po pyes se çfarë probleme  ka kompania, unë si qytarë jam i rregullt në pagesa por me interson ta dij se çfarë probleme ka pasi që dy muaj nuk pastrohen mbeturinat si më herët, deri më tani kemi qenë shembull në rajon, pyetja tjetër është për ndriqimin në Llabjan dhe Kufc kam bërë këtë pyetje edhe kur ka qenë Kryetari, ndriqmi në Llabjan pjesa posht është e papërfunduar, ne njëren pjesë nuk funksionon fare nuk e di se çka është problemi, ju faleminderit.
Abdyl Gashi tha: më herët pash një qytetarë të revultuar, ai kërkon sqarim lidhur me një fatkeqësi që i ka ndodhur në fshatin Pasjak ku kërkon kompenzimin për pronen e vet që i ka ndodhë. Pasi që D.SH.P në seancen e kaluar nuk ishte prezent i ngris disa shqetësime por shpresoj që edhe Kryetari në mbledhje te ardhshme të jetë prezent pasi që edhe ai është i zgjedhur i qytetarëve, shqetësimi i parë është lidhur me ujësjellësin në Llabjan, qytetarët vazhdojn të mbesin pa uj edhe pse pronari ku gjenden pompat e ka humbur kontekstin gjyqësor, shqetësimi tjetër është që mbledhjet e Kuvendit vazhdojn të mos trasmentohen ne media  ose në web faqe të Komunës kjo është obligim ligjor që qytetarët të njoftohen për çdo vendim dhe çdo punë që përfundohet brenda Kuvendit, ju faleminderit.
Hazir Krasniqi banor i fshatit Pasjak pasi përshendeti të pranishmit tha: jam një qytetar që e shfrytëzoj ujin e pishëm në pronë të shtetit në fshatin Pasjak prej vitit  1991, sa ka qenë ajo pronë në Komunën e Gjilanit e kam shfrytëzu këtë pronë publike dhe  pasi që kjo pjesë ka kaluar ne Komunën e Novobërdës kam kërkuar që të më vazhdohet kjo pronë që e kam shfrytëzuar, kërkoj që më shkrim të më ipet në shfrytëzim ajo pjesë në mënyrë që mos të hedhin lloj lloj mbeturina, ju falemenderoj për mundësin që ta paraqes kërkesen time para jush.
Kryesuesi tha: kërkesen tuaj ne e kemi pranuar në zyre të Kuvendit për këtë arsye edhe e kemi shpejtuar formimin e komisionit dhe besoj që së shpejti qështja juaj do të zgjidhet.

Shaban Behluli banor i fshatit Pasjak pasi përshendeti të pranishmit tha: që dy vite më është dëmtuar prona, kan qenë edhe  komisioni dhe më kan thënë që brenda dy jave do tju përgjigjemi por nuk na kanë ndihmuar asgjë, mandej është biseduar që të na liroj prej pagesës së tatimit në pronë por nuk kan ndërmarrë kurgjo, ne pagujam 500 € tatim në vit kemi kërkuar që mos të jemi zonë e parë pasi që nuk jemi në qytetin  e Gjilanit e tash kur po më duhet vërtetimi i tatimit në pronë për regjistrim të vetures nuk po mundem ta marr për shkak të borgjit, kërkoj që sot të më lshohet vërtetimi.
Zv.kryesuesi Bajrush Ymeri tha: po e kuptoj shqetësimin tënd, fatkeqësia natyrore ka ndodhur në vitin 2016 u bënë gati dy vite eshte e vërtet që kam dal si nënkryetar i Komunës që kam qenë kam vizituar terrenin dhe kam parë dëmet e shkaktura nga era, prona e zt.Shaban është dëmtuar shumë në krahasim me pronat tjeraka qenë fat i mirë që fatkeqësia natyrore ka ndodhur në kohë të iftarit dhe njerëzit kanë qenë brenda sepse aq e fort ka qenë era saq kulmin e ka larguar prej shtepisë deri në 100m larg deh ka dëmtuar edhe pronat tjera. Kërkesa e ti sikur edhe e të tjerëve pasi që komisioni ka dal dhe e ka vlerësu gjendjen ka qenë për me ju kompenzu dëmi, aj komision që e ka vlerësuar dëmin është dashur të mirret më seriozisht me atë punë pasi që kur i viziton njerëzit dhe i premton për kompenzim duhet të kompenzohen se fjalët e tij dhe të tjerëve jan pikërisht për arsye të moskompenzimitme ne fund pas bisedes me Shabanin është pajtuar se tpakten aj tatim ne pronë që është grumbulluar me nje vendim prej Kuvendit Komunal ti shlyhet pas që sa here të vije për të regjistruar automjetin e vet i kërkohet të paguaj tatimin në pronë dhe nuk ka mundësi me pagu. Prandaj unë po kërkoj prej Kryesuesit dhe antarëve të Kuvendit me ja percjell edhe Kryetarit që urgjentisht rasti i tij të shqyrtohet dhe te kompenzohet evntualisht ti shlyhet shuma e tatimit në pronë dhe prej këtij momenti të ngarkohet me tatim sikur gjithë qytetarët me rregullore dhe të filloj pagesen normale, ju faleminderit.
Ramush Mehmeti tha: propozoj që konkretisht prej sotit ne si Kuvend Komunal të marrim vendim që pronari që është i dëmtuar nga fatkeqësia natyrore të lirohet nga tatimi ne pronë, ju faleminderit.
Drejtori i Financave Sercan Todorovic tha: Komuna nuk mundet ta liroj prej borgjit të tatimit në pronë por duhet vendim prej Ministris pasi qe borgji është në sistem dhe ju nuk keni mundësi të merrni vendim, por sot ky qytetarë do ta merr vertetimin e tatimit në  pronë në mënyr që të kentë mundësi të regjstroj automjetin, ju faleminderit.

 Xhevat Mehmeti tha: sa e kuptova unë Shaban Behluli ka shumë të drejt, ne nese biem sot vendim që të lirohen prej borgjit të tatimit duhet për të gjithë të dëmtuarit, ndërsa nga Drejtori i Financave kërkoj që ti ipet vertëtimi në mënyrë që të regjstroj automjetin, kjo lë të jet një kërkesë morale që ti lëshohet vërtetimi sot, ndërsa vendimet e tjera i marrmi me kohë, ju faleminderit.
D.SH.P Shefkije Mehmeti pasi përshendeti të pranishmit tha: pasi që antari i Kuvendit Ramush mehmeti kërkoj një sqarim rreth kompanis EccoHigjena dhe pasi që kemi pasur kërkes edhe prej një antari te komitetit për komunitete e kemi përgaditur një raport por kemi vendosur që ta kemi një pikë në rend dite në mbledhje të ardhshme, ju faleminderit.

Naser Ibrahmi menaxher në Kompanin EccoHigjena pasi përshendeti të pranishmit tha: qytetarët e komunës tonë plotësisht kanë të drejt pasi që kohëve të fundit i kemi disa probleme me kamion dhe me kontinjer, gjthashtu kemi probleme edhe me qytetar që nuk lejojn që kontinjeret të vendosen afër shtëpisë së tyre. Kisha kërku prej antarëve të Kuvendit dhe prej juve gjithë të pranishëm pasi që neser është dita e një majit dhe është një vendim i KK prej vitit 2010 që duhet enkasimi prej 1€ për çdo vetur që hyne ne fshatin Stanishor  pasi që ne duhet bërë pastrimin e mbeturina që mbesin prej qytetarëve që festojn 1 majin në Stanishor. Pasi që jam përfaqësues i fshatit Pasjak për at që dikutuat më hërët e dini që ka qenë një komision që fshatin Pasjak, Kufc dhe Koretisht me formu një zonë katastrale jo si zone e parë që paguajn tatimin më të lar por me formu një zonë p.sh zona I/a; zona I/b; ai komision nuk ka punuar fare, por shpresoj që komisionet që janë zgjedhur te punojnë dhe të tregojnë rezultat, ju faleminderit.
Zv.kryesuesi Bajrush Ymeri tha: në mbledhjen e kaluar është formuar komisioni për hartimet në rregulloren e tatimit në pronë, edhe në mbledhjen e kaluar edhe tash po kërkoj që ai komisioni të ketë shumë kujdesë duke e pasur parasysh që gjatë gjithë vitit të kaluar kemi pasur shumë probleme dhe kërkesa prej qytetarëve, edhe  zyrtarët prej Ministrisë së Financave  i kemi pasur prezent dhe u kemi premtu se do të punojmë shumë për me rregullu këtë punë dhe në fakt nuk është punuar prandaj komisioni që është formu po kërkoj që vërtet të punojnë në mënyr që mos të kemi shumë ankesa prej qytetarëve. Ky komision që është formuar sot për dhënje në shfrytëzim të tokës Komunale, kisha kërku që ky komision të jetë shumë i kujdesëshëm, vërete në kemi nevoj me dhene tokë në shfrytzim në mënyr që të realizojm të hyra për Komunën por jo me i dëmtu qytetarët, ju faleminderit.
Xhevat Mehmeti tha: e si Kuvend duhet ti ndihmojm Naserit me një shume për blerje të disa kontinjereve  pasi që të vjetërit janë dëmtuar shumë, ndërsa sa i përket neser me 1 maj ne duhet ti ndimojmë të gjithë në  enksim të 1€, pasi ajo hapsir mbas përfundimit të festes së 1 majit po mbetet shumë me mbeturina, ju falminderit.
Dobrivoje Djordjovic pasi përshendeti të pranishmit tha: më vjen mirë që Naseri e potencioj qështjen e pagesës së tatimit në pronë si zonë e parë e që kjo nuk është në rregull, unë jam antarë i këtij komsioni për hartimi të rregullores së tatimit në pronë por nuk e di se kur do të filloj të punoj ky komision pasi që une der më tani skam asnjë njoftim, nuk e di se kush është kryetari i këtij komision, ju faleminderit.
Kryesuesi tha: me siguri që do të zgjidhet kryetari i komisionit dhe do te ju njoftoj se kur duhet të filloni punën.

Selatin Nuhiu pasi përshendeti të pranishmit tha: po ndërlidhem me atë qe foli Bajrush Ymeri për dhënje të tokës në shfrytëzim por pa i dëmtuar qytetarët, ne kemi prona e Agjensis se Pyjeve të Kosovës dhe duhet ditur se këto a përshaten me planin urbanistik të Komunës së Novobërdës, kërkoj një pasqyr dhe hetim më të detajuar për këto prona që janë në territor të Komunës tonë, ju falminderit.

Abdyl Gashi tha: pasi që u kërku për festë të 1 majit dhe festav tjera 1€ për mirëmbajtje menoj se nuk është mirë të mblidhet kjo shumë duke e pasur parasysh gjendjen e qytetarëve pasi që ka edhe raste sociale, nuk mundë të mblidhen më shumë se 500-600 euro, mjafton që pushtetarët të mos shkojn në një dark një ditë e ti lë qytetarët të lëvizin lirë, ju faleminderit.
Pasi nuk pati diskutime Kryesuesi i falënderoi të pranishmit për pjesëmarrje dhe e mbylli mbledhjen në orën 12:10
Valmire Mustafa                                                                                                         Nebojsa Arsic
Procesmbajtëse

